
2023 წლის საუკეთესო პრაქტიკის პროგრამაში მონაწილეობაზე
ონის  მუნიციპალიტეტი

1. პრაქტიკის/ინიციატივის სათაური: 

ონის მუნიციპალიტეტში მცხოვრები არცერთი ბავშვი სკოლამდელი განათლების გარეშე                                                                   

2. თემატიკა:
          
სკოლამდელი აღზრდა, სკოლისგარეშე განათლება და ზრდასრულთა განათლების მუნიციპალური   
              პროგრამები  

3. პრაქტიკის/ინიციატივის ავტორი/ინიციატორი: 

 ონის მუნიციპალიტეტის მერია  

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა და ა.შ. მაქსიმუმ ნახევარი გვერდი)       

ონის მუნიციპალიტეტი მდებარეობს დასავლეთ საქართველოს ჩრდილო-აღმოსავლეთ ნაწილში და წარმოადგენს ადმინისტრაციულ-ტერიტორიულ ერთეულს რაჭა-ლეჩხუმის და ქვემო სვანეთის მხარეში. მუნიციპალიტეტს დასავლეთით ეკვრის ამბროლაურისა და ლენტეხის, სამხრეთით საჩხერის მუნიციპალიტეტები, აღმოსავლეთით რუსეთის ფედერაციის მიერ ოკუპირებული ჯავის რაიონი. ჩრდილოეთით რუსეთის ფედერაციის ყაბარდო-ბალყარეთის და ჩრდილოეთ ოსეთის რესპუბლიკები.
ონის მუნიციპალიტეტი დედაქალაქიდან დაშორებულია 220 კილომეტრით. 
მუნიციპალიტეტის რელიეფი მთაგორიანია, რომლის სიმაღლე მერყეობს ზღვის დონიდან 600 მეტრიდან 4462 მეტრამდე. აქედან გამომდინარე, ონის მუნიციპალიტეტი მაღალმთიან დასახლებათა რიცხვს განეკუთვნება და მოსახლეობის დიდი ნაწილი სოციალურად დაუცველია.  
მუნიციპალიტეტი მოსახლეობის რაოდენობის მიხედვით, მცირერიცხოვანი მუნიციპალიტეტების რიცხვს მიეკუთვნება. ქალაქ ონში ცხოვრობს მუნიციპალიტეტის მოსახლეობის 47%. ონის მუნიციპალიტეტის მოსახლეობა 2023 წლის 1 იანვრის მონაცემებით შეადგენს 5,4 ათას კაცს. ბოლო 10 წლის განმავლობაში  მუნიციპალიტეტის მოსახლეობა 20 %- ით არის შემცირებული. მოსახლეობის საშუალო ასაკი 39 წელია. 
მუნიციპალიტეტში 2023 წლის ივნისის მდგომარეობით სოფლად მცხოვრები 0-დან 6 წლამდე ასაკის-81 ბავშვია აღრიცხული (მათგან 17-2 წლამდე ასაკისაა, სოფელ გლოლის საბავშვო ბაღში დადის -13 ბავშვი, ა(ა)იპ ონის მუნიციპალიტეტის ბაგა-ბაღში - 35 ბავშვი ახლომდებარე სოფლებიდან, ხოლო ალტერნატიული ცენტრები ემსახურება 2-6 წლამდე ასაკის 16 ბავშვს - მასში შედის სოფელ ცხმორის ალტერნატიული ცენტრის 2 ბავშვი, რომელიც 1 დეკემბერს იწყებს ფუნქციონირებას).


5. (გარემოებები, რომლებიც გავლენას ახდენს მუნიციპალიტეტის საქმიანობაზე)

● შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;
» მუნიციპალიტეტის თვითმმართველობის მაღალი მზაობა, მიღწეულ იქნას ერთ-ერთი ყველაზე მნიშვნელოვანი პრიორიტეტი - არცერთი ბავშვი ადრეული და სკოლამდელი აღზრდისა და განთლების გარეშე. 
»  შემუშავებული  ადრეული და სკოლამდელი აღზრდისა და განათლების მიმართულებით სტრატეგია 2023-2026 წლებისთვის.  
» ახალი სკოლამდელი დაწესებულებების მშენებლობის დაგეგმვა-განხორციელება (2024 წელს დაიწყება  ქალაქ ონში საბავშვო ბაღის მშენებლობა 100 ბავშვზე, ხოლო სოფელ ღარში საბავშვო ბაღის მშენებლობა 60 ბავშვზე)
» აღმზრდელთა გადამზადების მუდმივი მხარდაჭერა.
» სოფლად სკოლამდელი განათლების მიწოდების შეუძლებლობა, სკოლამდელი დაწესებულების აშენების არახარჯთეფექტურობიდან გამომდინარე, 
» ცენტრიდან შორ მანძილზე დაშორებული სოფლები, 
» ყველა დასახლებულ პუნქტში ზოგადსაგანმანათლებლო დაწესებულებების არარსებობა.

●  გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მიგრაცია, მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე; 
»  მიგრაცია
» რეკომენდაციები ალტერნატიული სკოლამდელი მომსახურების სწორად მიწოდების უზრუნველსაყოფად: - აქტიური თანამშრომლობა საქართველოს განათლებისა და მეცნიერების სამინისტროს სკოლამდელი განათლების სამმართველოსთან;
- არსამთავრობო ორგანიზაციასთან „კივიტა გეორგიკა“;
-  იაპონიის საერთაშორისო თანამშრომლობის სააგენტოსთან ( JICA). 
- საერთაშორისო ორგანიზაციებთან Save the Children, UNICEF და  მათი მყისიერი პასუხი გამოწვევების გადაჭრის პროცესში  

6. პრაქტიკის/ინიციატივის მოკლე აღწერა:

 ( მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

●  გამოწვევა - პრობლემის მნიშვნელოვანი გარემოებების მითითება;
საქართველოს კანონის „ადრეული და სკოლამდელი აღზრდისა და განათლების შესახებ“, საქართველოს კანონის „ბავშვის უფლებათა კოდექსი“   მოთხოვნების  შესრულება:
 სახელმწიფო სტანდარტის შესაბამისი სკოლამდელი აღზრდისა და განათლების საყოველთაო ხელმისაწვდომობა, მიუხედავად ბავშვის ფიზიკური, შემეცნებითი, სენსორული, სოციალური, ემოციური, ლინგვისტური, ეთნიკური, რასობრივი, რელიგიური, გენდერული თუ სხვა მახასიათებლებისა;
საქართველოს და საერთაშორისო კანონმდებლობებით დადგენილი განათლების უფლებისა და ბავშვისა და მისი მშობლის/კანონიერი წარმომადგენლის სხვა უფლებების უზრუნველყოფა -
მუნიციპალიტეტისთვის სერიოზულ გამოწვევად რჩება. რადგან დღეს მოქმედი კანონმდებლობა, გარდა ტიპიური სკოლამდელი აღზრდის დაწესებულებებისა, არ ითვალისწინებს ალტერნატიული ცენტრების შექმნის შესაძლებლობას, სადაც ერთი და ორი ბავშვისთვის  სკოლამდელი განათლების მიწოდება იქნება უზრუნველყოფილი, შედეგით: არცერთი ბავშვი სკოლამდელი განათლების მიღმა. 
ონის მუნიციპალიტეტი განეკუთვნება მაღალმთიან დასახლებათა რიცხვს, მოსახლეობის დიდი ნაწილი სოციალურად დაუცველია
ონის მუნიციპალიტეტისთვის მნიშვნელოვანი გამოწვევაა მიგრაცია. ალტერნატიული ცენტრების შექმნამდე, სოფლად მცხოვრები ახალგაზრდა ოჯახების 2-დან 6 წლამდე ასაკის ბავშვები, სკოლამდელი განათლების მიღმა რჩებოდნენ და ამის გამო ოჯახებს ხშირად მუნიციპალიტეტის დატოვება უწევდათ. 

● წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
პრობლემა საკმაოდ დიდხანს იდგა მუნიციპალიტეტის წინაშე. სოფლად მცხოვრები ბავშვები წლების მანძილზე, სრულიად არათანაბარ სიტუაციაში იმყოფებოდნენ მუნიციპალურ ცენტრში მცხოვრებ ბავშვებთან შედარებით. რამდენადაც ხელი არ მიუწვდებოდათ სკოლამდელ განათლებაზე. ისინი ადრეული და სკოლამდელი აღზრდისა და განათლების საფეხურის გავლის გარეშე შედიოდნენ პირველ კლასში.

● პასუხი არსებულ გამოწვევაზე - მოკლე აღწერა და მიღწეული შედეგი

არსებული გამოწვევების საპასუხოდ, საკანონმდებლო ბაზის გაუმართაობის ფონზე (მარეგულირებელ კანონმდებლობასთან შეუსაბამობა), საჭირო იყო მუნიციპალიტეტში ყველა ბავშვისათვის სკოლამდელი განათლების მიწოდება და გადაიდგა კიდეც პირველი ხელშესახები  ნაბიჯები.
სხვა მუნიციპალიტეტებისგან განსხვავებით, ყველაზე მნიშვნელოვან მიღწევად მივიჩნევთ ალტერნატიული ცენტრების ფუნქციონირებას 1 (ერთი) და 2 (ორი) ბავშვისთვის. უკვე არსებული 7 (შვიდი) ალტერნატიული ცენტრიდან ერთ ბავშვზეა მორგებული  3 (სამი) ცენტრი, სოფლებში - ჭიორა, წედისი და ჟაშქვა და 2 (ორ) ბავშვზე, სოფლებში - ღები და უწერა, ხოლო 1 დეკემბრიდან ფუნქციონირებას დაიწყებს სოფელ ცხმორის ალტერნატიული ცენტრი, რომელიც ასევე 2 (ორ) ბავშვზე არის გათვლილი. შედეგად, ჩვენს მუნიციპალიტეტში არცერთი 2-დან 6 წლამდე ასაკის ბავშვი არ არის დარჩენილი სკოლამდელი განათლების მიღმა.   
მსოფლიო პრაქტიკამ აჩვენა, რომ ერთ-ერთი ყველაზე საუკეთესო საშუალება, სოფლად მცხოვრები ბავშვებისთვის სკოლამდელი განათლების ხელმისაწვდომობისათვის,  ეს არის ალტერნატიული სკოლამდელი განათლების მოდელების შექმნა და დანერგვა, კერძოდ ისეთ დასახლებებში, სადაც  სკოლამდელი ასაკის ბავშვთა რაოდენობა მინიმალურია (1 ან 2 ბავშვი) სტანდარტული ბაღის ამუშავება არახარჯთეფექტურია, ხოლო  ალტერნატიული ცენტრი არ მოითხოვს დიდ ფინანსურ დანახარჯებს, ვინაიდან აქ ბავშვები დღეში მხოლოდ  3 საათს ატარებენ. ჯგუფისთვის საჭიროა მხოლოდ ერთი ოთახი, ერთი აღმზრდელი და მინიმალური რაოდენობის ინვენტარი. სამსაათიანი დღის რეჟიმი ასევე არ მოითხოვს კვებას და კვებისათვის შესაბამისი ინფრასტრუქტურის მოწყობას.  
2022 -2023 სასწავლო წელს ა(ა)იპ ონის მუნიციპალიტეტის ბაგა-ბაღის „ქოლგის ქვეშ“ (რადგანაც მუნიციპალიტეტში ბაღების მინიმალური რაოდენობის გამო არ ფუნქციონირებს ბაღების გაერთიანება) გაიხსნა სკოლის ბაზაზე არსებული სასკოლო მზაობის ჯგუფები - სოფლებში უწერასა და ჭიორაში. სასწავლო პროცესის მართვისა და ბავშვზე დაკვირვების შედეგებით, დადგინდა, რომ სამსაათიანი დღის რეჟიმით, კვირაში ხუთი დღე, სწორი პედაგოგიური მიდგომებით, სრულიად საკმარისია, ბავშვმა შეძლოს ადრეული და სკოლამდელი აღზრდისა და განათლების სახელმწიფო პროგრამის სრულად დაძლევა. ასეთ ჯგუფებში ბავშვთა ჩართულობას სხვა დადებითი მხარეც  აქვს - მაგალითად, ბავშვი არ არის მთელი დღის მანძილზე მოწყვეტილი ოჯახიდან, მას დიდი დრო რჩება ოჯახის წევრებთან ურთიერთობისთვის.

7. განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიჰყვეთ ქვემოთ ჩამოთვლილ პუნქტებს)

● პროექტის შინაარსი;
» ჩვენს მიერ წარმოდგენილი საუკეთესო პრაქტიკის პროექტი, ემსახურება ონის მუნიციპალიტეტში ალტერნატიული სკოლამდელი მომსახურების მიმართულებით განხორციელებულ ღონისძიებებს, რასაც საბოლოოდ მივყავართ შედეგამდე: არცერთი ბავშვი ადრეული და სკოლამდელი აღზრდისა და განათლების გარეშე.
» ონის მუნიციპალიტეტის თითოეული ოჯახი წარმოადგენს მიგრაციით დაზარალებული მუნიციპალიტეტის „მეციხოვნეს“, რომელიც იცავს ჩვენი ქვეყნის მნიშვნელოვან საზღვარს. ახალგაზრდა ოჯახების კეთილდღეობაზე ზრუნვა და მიგრაციის შეჩერება მუნიციპალიტეტის ერთ-ერთი ყველაზე მნიშვნელოვანი პრიორიტეტია და შესაბამისად, მუნიციპალიტეტის სიცოცხლისუნარიანობის განმსაზღვრელი.
 » სკოლამდელ  განათლებაზე ხელმისაწვდომობის გაზრდის მიზნით, ონის მუნიციპალიტეტი საპილოტე რეჟიმში ახორციელებს სკოლამდელი განათლების მიწოდებას ალტერნატიული მოდელების სახით, თითოეული ბავშვისთვის განათლების უფლების უზრუნველსაყოფად.
» ბავშვის უფლებათა კოდექსის მოთხოვნის შესრულება პრიორიტეტად ვაქციეთ, მუნიციპალიტეტის მერის მხარდაჭერით მოვახდინეთ 0-დან 6 წლამდე ასაკის სკოლამდელი განათლების მიღმა დარჩენილი ბავშვების იდენტიფიცირება მათთვის სკოლამდელი განათლების მიწოდების მიზნით, შევქმენით საინფორმაციო ბაზა და განვსაზღვრეთ ალტერნატიული სკოლამდელი მომსახურების ეტაპობრივად განხორციელების აუცილებლობა.

»  საქართველოს განათლების და მეცნიერების სამინისტროს სკოლამდელი განათლების სამმართველოსთან თანამშრომლობა ალტერნატიული ცენტრების გახსნის მიზანშეწონილობასთან დაკავშირებით და 2022 წლის 17 დეკემბერს მათი სტუმრობა, მათ მიერ  სოფლების - ჭიორის, უწერის და წედისის სკოლამდელი ასაკის ბავშვების მონახულებ და საგანმანათლებლო რესურსის გადაცემა. 

» 2022-2023 სასწავლო წლის იანვრის თვეში, 5-6 წლის ასაკის ბავშვებისთვის, გაიხსნა სკოლის ბაზაზე არსებული სასკოლო მზაობის ჯგუფები  სოფლებში ჭიორასა და უწერაში. (ამ ჯგუფების გახსნას მუნიციპალიტეტისთვის საპილოტე დანიშნულება ჰქონდა).

» პრაქტიკაში დავნერგეთ პერიოდულად ცენტრების მონიტორინგი, ასევე თვეში ერთხელ ან ორჯერ სასკოლო მზაობის ბავშვების და აღმზრდელების ტრანსპორტირება ა(ა)იპ ონის მუნიციპალიტეტის ბაგა-ბაღში, ჩავრთეთ მშობლები და წარმომადგენლები, თემის ჩართულობის გაძლიერების მიზნით.

» 2022-2023 სასწავლო წლის ივნისის თვეში მონაწილეობა ქალაქ ბათუმში საქართველოს განათლების და მეცნიერების სამინისტროს მიერ ორგანიზებულ საერთაშორისო კონფერენციაში „ადრეული განათლება და ზრუნვა“ - პრეზენტაციით „არცერთი ბავშვი სკოლამდელი განათლების გარეშე“, რომელშიც აისახა ონის მუნიციპალიტეტში ალტერნატიული სკოლამდელი მომსახურების მიმართულებით განხორციელებულ ღონისძიებები, რასაც მივყავართ შედეგამდე: არცერთი ბავშვი სკოლამდელი განათლების გარეშე., პრეზენტაციამ გამოიწვია საქართველოს განათლებისა და მეცნიერების სამინისტროს სკოლამდელი განათლების სამმართველოს, იაპონიის საერთაშორისო თანამშრომლობის სააგენტოს ( JICA), არასამთავრობო ორგანიზაციის „კივიტას გეორგიკა“  მხარდაჭერა.

» 2023-2024 სასწავლო წელს კონტიგენტის მიხედვით, უფრო მეტი სკოლამდელი განათლების ალტერნატიული ცენტრების გახსნის აუცილებლობა დადგა დღის წესრიგში. 

»  მიმდინარე წლის სექტემბრის თვეში ჩატარდა ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურში თათბირი, რომელიც შეეხებოდა 2023-2024 სასწავლო წლის დაწყებას, ონის მუნიციპალიტეტის ადრეული და სკოლამდელი აღზრდისა და განათლების დაწესებულებებში, გამოცხადდა ღია კარის დღეები ალტერნატიულ ცენტრებში დასანიშნი აღმზრდელებისთვის მეთოდური დახმარების გაწევის თაობაზე.  

 » 2023-2024 სასწავლო წელს საქართველოს განათლებისა და მეცნიერების სამინისტროს სკოლამდელი განათლების სამმართველოს რეკომენდაციებზე დაყრდნობით, ბავშვისთვის სოციუმის შექმნის მიზნით (მხოლოდ თითო ბავშვი იყო აღნიშნულ ჯგუფებში) და 2-დან 5 წლამდე ასაკობრივი ჯგუფის ბავშვებისთვის სახელმწიფო საგანმანათლებლო სტანდარტის  მიწოდების უზრუნველსაყოფად, სასკოლო მზაობის ჯგუფებში ჩავრთეთ 2-დან 5 წლამდე ასაკის ბავშვები, რის შედეგადაც ფუნქციონირება დაიწყეს შერეულმა ჯგუფებმა. ამით, ალტერნატიული ცენტრების გამოწვევა - აღსაზრდელი ბავშვების ნაკლები სოციალიზაცია შესაძლებლობის ფარგლებში გარკვეულწილად გადავჭერით - მშობლებთან   და აღმზრდელებთან ერთად უზრუნველვყავით თვეში ერთხელ ან ორჯერ ბავშვების ჩამოყვანა და მათი, ა(ა)იპ ონის მუნიციპალიტეტის ბაგა-ბაღის შესაბამისი ასაკობრივი ჯგუფების სასწავლო-სააღმზრდელო პროცესში ჩართვა.  
» მიგრაციის გამო, ონის მუნიციპალიტეტის ყველა სოფელში არ ფუნქციონირებს ზოგადსაგანმანათლებლო დაწესებულება, ამიტომ გადაწყდა ოჯახზე დაფუძნებული ალტერნატიული ცენტრების გახსნა. ოჯახზე დაფუძნებული ალტერნატიული მოდელის პრაქტიკაში დანერგვამ შესაძლებლობა მოგვცა 2023-2024 სასწავლო წელს,  მთელი მუნიციპალიტეტი მოგვეცვა და არ დარჩენილიყო არცერთი 2-დან 6 წლამდე ასაკის ბავშვი სკოლამდელი განათლების მიღმა.
» 2023 წლის 18 სექტემბერს სასწავლო პროცესი განახლდა სკოლის ბაზაზე არსებულ ალტერნატიულ ცენტრებში სოფელ უწერაში (2 ბავშვი) და სოფელ ჭიორაში (1 ბავშვი, რომელსაც 2024 წლიდან დაემატება კიდევ ერთი, 2 წლის ბავშვი), გაიხსნა ოჯახზე დაფუძნებული ალტერნატიული ცენტრები სოფელ ჟაშქვაში (ერთი 5 წლის ბავშვი) და სოფელ წედისში (ერთი 5 წლის ბავშვი).   
» 1 ნოემბერს   სკოლის ბაზაზე გაიხსნა ალტერნატიული ცენტრი სოფელ სორში (5 ბავშვი 2-დან 6 წლამდე ასაკის), ხოლო სოფელ ღებში (2 ბავშვი 2-დან 4 წლამდე ასაკის) და სოფელ ჯინჭვისში (2 ბავშვი 2-დან 5 წლამდე) ოჯახზე დაფუძნებული ალტერნატიული ცენტრები.
» სასწავლო პროცესში, გამოიკვეთა ცენტრებში დასაქმებული აღმზრდელების გადამზადების გადაუდებელი საჭიროება. 
» 2022-2023 სასწავლო წელს სოფლების ჭიორისა და უწერის სასკოლო მზაობის ჯგუფებში დასაქმებულმა აღმზრდელებმა გაიარეს საქართველოს განათლებისა და მეცნიერების სამინისტროს მიერ შეთავაზებულ ტრენინგებში და გაიარეს ტრენინგ-მოდული „თამაში“, რომელიც ასევე უზრუნველყო საქართველოს განათლებისა და მეცნიერების სამინისტროს სკოლამდელი და ზოგადი განათლების განვითარების დეპარტამენტის სკოლამდელი განათლების სამმართველომ და სსიპ მასწავლებლის პროფესიული განვითარების ეროვნულმა ცენტრმა. 
» დაგეგმილია  ალტერნატიული ცენტრების  აღმზრდელთა გადამზადება ადგილზე. ამის საშუალებას იძლევა ა(ა)იპ ონის მუნიციპალიტეტის ბაგა-ბაღის უკვე გადამზადებული აღმზრდელები, გამოცდილი მულტიდისციპლინური გუნდი, შერეულ ჯგუფთან მუშაობის გამოცდილება, სტანდარტთან მიახლოებული გარემო და სხვ. 
» 2023-2024 სასწავლო წლის დასაწყისში, ა(ა)იპ ონის მუნიციპალიტეტის ბაგა-ბაღში აღმზრდელებმა გაიარეს შერეულ ჯგუფთან და სკოლისათვის მოსამზადებელ ჯგუფებთან მუშაობის, ჯგუფისა და ეზოს გარემოს მოწყობის, სასწავლო პროცესის დაგეგმვის, აქტივობების ჩატარების, ბავშვის შეფასების პრაქტიკა და სხვ. 
» 2024 წლის ბიუჯეტის პროექტში ჩაიდო აღმზრდელთა გადამზადების გაორმაგებული თანხა (8000 ლარი). 
» 2023 წელს, ონის მუნიციპალიტეტში ადრეული და სკოლამდელი აღზრდისა და განათლების ხელმისაწვდომობის, განვითარებისა და ხარისხის უზრუნველსაყოფად მომზადდა ონის მუნიციპალიტეტის მერიის განათლების, კულტურის,, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის სტრატეგიული სამოქმედო გეგმა 2023-2026 წლებისთვის; 
» 2023 წლის ოქტომბრის თვეში, ბათუმის საერთაშორისო კონფერენციაზე დაგეგმილი თანამშრომლობის ფორმატში, ონის მუნიციპალიტეტს სტუმრად ეწვია დელეგაცია, შემადგენლობით: საქართველოს განათლებისა და მეცნიერების სამინისტროს სკოლამდელი განათლების სამმართველოს  უფროსი თამარ თოლორაია, ამავე სამმართველოს სკოლამდელი განათლების ექსპერტი მარინე მჭედლიშვილი, მუნიციპალიტეტების შესაძლებლობების გაძლიერების ექსპერტი თეა ძოწენიძე, ადრეული განათლების პოლიტიკის მრჩეველი მასაჰირო კატო იაპონიის საერთაშორისო თანამშრომლობის სააგენტო (JICA) არასამთავრობო ორგანიზაციის „კივიტას გეორგიკა“ (Civitas Georgica) დირექტორი გიორგი მესხიძე. დაიგეგმა ურთიერთთანამშრომლობის შემდგომი ეტაპები.

» დელეგაციის წევრებმა ადგილობრივი თვითმმართველობის წარმომადგენლებთან ერთად ადგილზე დაათვალიერეს მუნიციპალიტეტის სოფლებში არსებული ოჯახზე დაფუძნებული და  სკოლის ბაზაზე არსებული  ალტერნატიული ცენტრები. ისინი შეხვდნენ 2023 წლის 1 ნოემბერს გასახსნელად დაანონსებული ალტერნატიული ცენტრების ბავშვების მშობლებს და განუმარტეს ალტერნატიული ცენტრების გახსნის უაღრესად დიდი მნიშვნელობა ბავშვებში იმ უნარების განსავითარებლად, რომელიც სამომავლოდ განსაზღვრავს არა მხოლოდ კონკრეტული ცოდნის შეძენას, არამედ მისი პიროვნული თვისებების ჩამოყალიბებას და სოციუმში პოზიტიური ურთიერთობებისთვის ფსიქოლოგიურ და ემოციურ მზაობას.
»  2023 წლის 1 ნოემბერს გახსნილი სამი ცენტრის ფუნქციონირებას მიმდინარე წლის ბოლომდე, დააფინანსებს იაპონიის საერთაშორისო თანამშრომლობის სააგენტო “Jica”, ადრეული განათლების პოლიტიკის მრჩეველის მასაჰირო კატოს მხარდაჭერით. 
» სამომავლოდ, თანამშრომლობა საქართველოს მეცნიერებისა და განათლების სამინისტროს სკოლამდელი განათლების სამმართველოსთან, იაპონიის საერთაშორისო თანამშრომლობის სააგენტოსთან „Jica”, არასამთავრობო ორგანიზაციასთან „კივიტას გეორგიკა“ გაგრძელდება. 

●  აქტივობათა გეგმა/გრაფიკი (გთხოვთ წარმოადგინოთ ცხრილის სახით); 

ონის მუნიციპალიტეტის სოფლად მცხოვრები 2-დან 6 წლამდე ასაკის ბავშვებისთვის ალტერნატიული სკოლამდელი განათლების ცენტრების დაფუძნების, განახლების და ფუნქციონირებისთვის აქტივობათა გეგმა/გრაფიკი

2022-2023 / 2023-2024  სასწავლო წელი

დაგეგმილი აქტივობები

	
შესრულების დრო
	
შენიშვნა

	1. 
	ონის მუნიციპალიტეტის ტერიტორიაზე მცხოვრები 2-დან 6 წლამდე ასაკის ბავშვთა იდენტიფიცირება მონაცემთა ბაზის შექმნა
	2022 წლის სექტემბერი
/ოქტომბერი

	იდენტიფიცირების პროცესში ჩართული იყო ონის მუნიციპალიტეტის მერია, მერის წარმომადგენლები, სოფლის ექიმები

	2.
	კვალიფიციური აღმზრდელების შერჩევა და გადამზადება
	2022 წლის ოქტომბერი
/ნოემბერი
	შეირჩა ორი აღმზრდელი სოფლების (ჭიორა და უწერა) სკოლის ბაზაზე დაფუძნებული ცენტრების ფუნქციონირებისთვის და მოხდა მათი გადამზადება კურიკულუმში „თამაში“

	3.
	საქართველოს განათლების და მეცნიერების სამინისტროს სკოლამდელი განათლების სამმართველოსთან თანამშრომლობა ალტერნატიული ცენტრების გახსნის მიზანშეწონილობასთან დაკავშირებით
	2022 წლის ნოემბერი
	

	4.
	საქართველოს განათლებისა და მეცნიერების სამინისტროს სკოლამდელი განათლების სამმართველოს წარმომადგენლების ვიზიტის მომზადება
	2022 წლის დეკემბერი
	

	5.
	საქართველოს განათლებისა და მეცნიერების სამინისტროს სკოლამდელი განათლების სამმართველოს წარმომადგენლების მიღება და ონის მუნიციპალიტეტის ხელმძღვანელებთან შეხვედრა ალტერნატიული ცენტრების გახსნის თაობაზე მერიის ინიციატივასთან დაკავშირებით
	17.12.2022
	მათ მიერ  სოფლების - ჭიორის, უწერის და წედისის სკოლამდელი ასაკის ბავშვების მონახულება და საგანმანათლებლო რესურსის გადაცემა

	6.
	სოფლების -ჭიორა და უწერა, სკოლის ბაზაზე დაფუძნებული ალტერნატიული ცენტრების გახსნა
	16.01.2023
	ბრძანება N5 კურიკულუმად განისაზღვრა ადრეული განათლების კურიკულუმი „თამაში“ მეთოდური სახელმძღვანელო 2-დან 5 წლამდე და შერეული ასაკობრივი ჯგუფებისთვის

	7.
	სოფელ ჭიორის და უწერის საჯარო სკოლების დირექტორებთან აქტიური თანამშრომლობა  
	2023 წლის იანვარი / ივლისი
	გამოყოფილ იქნა ნათელი ოთახები, უზრუნველყოფილ იქნა გათბობა

	8.
	ონის მუნიციპალიტეტის მერიის განათლების, კულტურის, სპორტის ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის მიერ სისტემატური მონიტორინგის დაგეგმვა და განხორციელება
	2023 წლის იანვარი /ივლისი
	სამსახურის უფროსის და განათლების სპეციალისტის ჩართულობით.

	9.
	სოფელ ჭიორის სკოლის ბაზაზე არსებული ალტერნატიული ცენტრის მონიტორინგი
	26.01.2023
	განხორციელდა, მიეცა რეკომენდაციები

	10.
	სოფელ უწერის ალტერნატიული ცენტრის მონიტორინგი
	27.01.2023
	განხორციელდა, მიეცა რეკომენდაციები

	11. 
	სოფლების-ჭიორისა და უწერის სკოლის ბაზაზე არსებული ალტერნატიული ცენტრების მონიტორინგი
	28.04.2023
	განხორციელდა სასწავლო-სააღმზრდელო პროცესზე დაკვირვება.

	12. 
	ბათუმის II საერთაშორისო კონფერენციაზე „ადრეული განათლება და ზრუნვა“ წარსადგენ პრეზენტაციაზე მუშაობა
	2023 წლის აპრილი /მაისი
	მომზადდა პრეზენტაცია

	13. 
	ალტერნატიულ ცენტრებში ჩარიცხული ბავშვების სოციალიზაციის გადასაჭრელად, ასევე აღმზრდელთა კვალიფიკაციის ამაღლების მიზნით, ა(ა)იპ ონის მუნიციპალიტეტის ბაგა-ბაღის სასწავლო პროცესში მათი ჩართვა 
	2.05.2023-დან პერიოდულად
	

	14.
	მონიტორინგის დროს მიცემული რეკომენდაციების შესრულების შემოწმება
	2023 წლის იანვარი/ ივლისი
	მოწმდებოდა ეტაპობრივად (საჭიროების მიხედვით)

	15.
	ბათუმის მეორე საერთაშორისო კონფერენციაში „ადრეული განათლება და ზრუნვა“ მონაწილეობა
	7-9.06.2023
	პრეზენტაცია წარადგინა ონის მუნიციპალიტეტის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის უფროსმა

	16.
	სოფლების ჭიორის და უწერის სკოლაზე დაფუძნებულ ალტერნატიულ ცენტრებში სასწავლო პროცესის განახლება
	18.09.2023
	ბრძანება N30

	17.
	ა(ა)იპ ონის მუნიციპალიტეტის ბაგა-ბაღში ღია კარის დღე სოფლების-ჭიორა, უწერა, წედისი, ჟაშქვა, ალტერნატიული ჯგუფებისთვის გამოცდილების გაზიარების მიზნით.
	22.09.2023
	ჩატარდა. დაიგეგმა თვეში ერთხელ ან ორჯერ ბავშვთა სოციალიზაციის მიზნით, მთლიან დღის რეჟიმში ჩართვა

	18.
	სოფლების წედისის და ჟაშქვის ოჯახზე დაფუძნებული ალტერნატიული ცენტრების გახსნა
	2.10.2023
	ბრძანება N34

	19.
	ონის მუნიციპალიტეტის მერის ვიზიტი ალტერნატიულ ცენტრებში და საგანმანათლებლო რესურსის მიწოდება
	6.10.2023
	

	20.
	საქართველოს განათლებისა და მეცნიერების სამინისტროს სკოლამდელი განათლების სამმართველოს უფროსის და ექსპერტების, ადრეული განათლების პოლიტიკის მრჩეველის იაპონიის საერთაშორისო თანამშრომლობის სააგენტო “Jica”, არასამთავრობო ორგანიზაციის „კივიტას გეორგიკა“ დირექტორის ვიზიტი ონის მუნიციპალიტეტის მერიაში 
	12-14 ოქტომბერი
	მომზადდა ვიზიტის პროგრამა

	21.
	სოფლებში ღები, ჯინჭვისი და სორი, ალტერნატიული ცენტრების გახსნა
	1.11.2023
	ბრძანება N39

	22. 
	1 ნოემბერს გახსნილ ალტერნატიულ ცენტრებისთვის იაპონიის საერთაშორისო თანამშრომლობის სააგენტოს “Jica” მიერ მოწოდებული საბავშვო ლიტერატურის გადაცემა
	2.11.2023
	

	23.
	სოფელ ცხმორში ალტერნატიული ცენტრის გახსნასთან და აღმზრდელის შერჩევასთან დაკავშირებით საკითხის შესწავლა ადგილზე
	ოქტომბერი/ნოემბერი 2023 წ.
	შესწავლილ იქნა

	24. 
	სოფელ ცხმორში ოჯახზე დაფუძნებული ალტერნატიული ცენტრის გახსნა
	1.12.2023
	





● პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი 
(მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
1.ონის მუნიციპალიტეტში ადრეული და სკოლამდელი აღზრდისა და განათლების ხელმისაწვდომობის განვითარებისა და ხარისხის უზრუნველსაყოფად, ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა ბავშვის უფლებების დაცვისა და მხარდაჭერის სამსახურის სტრატეგიული სამოქმედო გეგმა 2023- 2026 წლებისთვის.
2. ონის მუნიციპალიტეტის პრეზენტაცია წარდგენილი ქალაქ ბათუმის 2023 წლის ივნისის თვის საერთაშორისო კონფერენციაზე „ადრეული განათლება და ზრუნვა“;
3. ა(ა)იპ ონის მუნიციპალიტეტის ბაგა-ბაღის ბრძანებები ალტერნატიული ცენტრების გახსნასა და აღმზრდელთა დანიშვნასთან დაკავშირებით.
4. ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის 11.09.2023 წლის თათბირის ოქმი N5;
5. ონის მუნიციპალიტეტის 2024-2027 წლების საშუალოვადიანი განვითარების დოკუმენტის მოსამზადებელი მოსახლეობასთან საკონსულტაციო შეხვედრების ოქმები N5, N9 და ფოტო მასალა;
6. მერის წარმომადგენლის და სოფლის ექიმის მიერ შესავსები ფორმები დასახლებულ პუნქტებში სკოლამდელი ასაკის ბავშვთა იდენტიფიცირებისთვის;
7. ალტერნატიულ ცენტრებში ჩასარიცხი ბავშვების მშობლებთან ინტერვიუს ფორმა.
8.  აქტივობათა გეგმა/გრაფიკის ლინკები

●  ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) 
●  ჩართულობის შესახებ
პროექტის განხორციელებაში ჩართულია: 
» ონის მუნიციპალიტეტის მერია;
» ა(ა)იპ ონის მუნიციპალიტეტის ბაგა-ბაღი;
» საქართველოს განათლებისა და მეცნიერების სამინისტროს სკოლამდელი განათლების სამმართველო;
» იაპონიის საერთაშორისო თანამშრომლობის სააგენტოს ( JICA); 
» არასამთავრობო ორგანიზაცია  „კივიტას გეორგიკა“ ;
» მუნიციპალიტეტის მერის წარმომადგენლები;
» სოფლის ექიმები;
»  საქართველოს განათლებისა და მეცნიერების სამინისტროს ტერიტორიული ორგანო: ონის საგანმანათლებლო რესურსცენტრი;
 » ზოგადსაგანმანათლებლო სკოლების დირექტორები;
» სოფლის მოსახლეობა და მათ შორის, სოფლად მცხოვრები ახალგაზრდა ოჯახები;
» მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახური.

● ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;
პროექტში გამოყენებულია, როგორც საკუთარი, ასევე არასაკუთარი ადამიანური რესურსი.
საკუთარი რესურსი:
» ონის მუნიციპალიტეტის მერიის ადამიანური რესურსი
პროექტში აქტიურადაა ჩართული და მონიტორინგს და საერთო ზედამხედველობას ახორციელებს  მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახური.

» პროექტის მიმდინარეობაში ჩართულია ა(ა)იპ ონის მუნიციპალიტეტის ბაგა-ბაღის ადამიანური რესურსი
უწევს მეთოდურ დახმარებას, უზრუნველყოფს აღმზრდელთა გადამზადებას; 
» ონის მუნიციპალიტეტის მერის წარმომადგენლები;
» სოფლის ექიმები;
»  საქართველოს განათლებისა და მეცნიერების სამინისტროს ტერიტორიული ორგანო: ონის საგანმანათლებლო რესურსცენტრი;
» ზოგადსაგანმანათლებლო სკოლების დირექტორები.
პროექტში ჩართული არასაკუთარი ადამიანური რესურსი:
» საქართველოს განათლებისა და მეცნიერების სამინისტროს სკოლამდელი განათლების სამმართველო;
 » იაპონიის საერთაშორისო თანამშრომლობის სააგენტო ( JICA); 
» არასამთავრობო ორგანიზაცია  „კივიტას გეორგიკა“. 

ბ) ფინანსური - მუნიციპალიტეტის ბიუჯეტი/დონორის დახმარება;
პროექტი ძირითადად ფინანსდება ონის მუნიციპალიტეტის ბიუჯეტიდან. (დანართი თან ერთვის)
ონის მუნიციპალიტეტის მერიის მიერ დაფუძნებული ა(ა)იპ ონის მუნიციპალიტეტის ბაგა-ბაღის სუბსიდიით ხდება ალტერნატიული ცენტრების დაფინანსება. 
» მიმდინარე წლის ნოემბერ-დეკემბრის თვეში, სამი ალტერნატიული ცენტრის დაფინანსებას  უზრუნველყოფს იაპონიის საერთაშორისო თანამშრომლობის სააგენტომ (JICA) განიხილა მუნიციპალიტეტის საპროექტო განაცხადი და გამოხატა მზაობა მიმდინარე წლის ნოემბრის და დეკემბრის თვეებში განახორციელოს სამი უკვე არსებული ალტერნატიული ცენტრის დაფინანსება: (სოფლების ღები, ჯინჭვისი და სორი) და მიმდინარე წლის 1 დეკემბრიდან სოფელ ცხმორის ალტერნატიული ცენტრის დაფინანსებას.  2024 წლის იანვრიდან ამ პროექტის მდგრადობას  და ალტერნატიული ცენტრების დაფინანსებას უზრუნველყოფს  ონის მუნიციპალიტეტი 2024 წლის ბიუჯეტით. 
გ) გამოყენებული მატერიალურ-ტექნიკური რესურსი;
სკოლის ბაზაზე არსებული და ოჯახზე დაფუძნებული ალტერნატიული ცენტრებისთვის გამოყენებულია ზოგადსაგანმანათლებლო სკოლების (სამ ზოგადსაგანმანათლებლო სკოლაში) შენობა-ნაგებობები,(ოთახები, სველი წერტილები, შეშის ღუმელები, საჭიროების მიხედვით ზოგჯერ სათბობი ბრიკეტები) სკოლებში არსებული  ტექნიკური საშუალებები და ინტერნეტის ქსელი, ასევე ა(ა)იპ ონის მუნიციპალიტეტის  ბაგა- ბაღის ინვენტარი: მაგიდები, სკამები, დაფები, სხვა საგანმანათლებლო რესურსი, სათამაშოები.

●  პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა
ონის მუნიციპალიტეტი განიცდის კვალიფიციური სპეციალისტების ნაკლებობას, რომლებიც აღმზრდელის პოზიციაზე დასაქმდებიან აღნიშნულ ალტერნატიულ ცენტრებში. თუმცა გამოიძებნა კადრები, რომელთაც აქვს დაწყებითი განათლების პედაგოგიკისა და მეთოდიკის მაგისტრის და  ქართული ენისა და ლიტერატურის მაგისტრის კვალიფიკაცია. მოხდება მათი გადამზადება განათლების სამინისტროს მიერ აკრედიტებული პროგრამების მიხედვით, მათი გადამზადების თანხა გათვალისწინებულია ა(ა)იპ ონის მუნიციპალიტეტის ბაგა-ბაღის 2024 წლის ბიუჯეტის პროექტით.

●  ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
» ონის მუნიციპალიტეტის მერია;
» ა(ა)იპ ონის მუნიციპალიტეტის ბაგა-ბაღი;
» საქართველოს განათლებისა და მეცნიერების სამინისტროს სკოლამდელი განათლების სამმართველო;
» ონის მუნიციპალიტეტის მერის წარმომადგენლები;
»  საქართველოს განათლებისა და მეცნიერების სამინისტროს ტერიტორიული ორგანო: ონის საგანმანათლებლო რესურსცენტრი;
» ზოგადსაგანმანათლებლო სკოლების დირექტორები;
» სოფლის ექიმები;
» იაპონიის საერთაშორისო თანამშრომლობის სააგენტო Jica;
» არასამთავრობო ორგანიზაცია „კივიტას გეორგიკა“;
» საერთაშორისო ორგანიზაციები Save the Children, UNICEF.

8. მიღწეული შედეგები და დადებითი გავლენა
             (დეტალური დოკუმენტირებული ინფორმაცია მიღწეული შედეგების შესახებ)  
» ონის მუნიციპალიტეტში სკოლამდელი განათლების მიღმა დარჩენილი ბავშვებისთვის ალტერნატიული ცენტრების გახსნა მათთვის სკოლამდელი განათლების მიწოდების თვალსაზრისით, მნიშვნელოვანი მიღწევაა.
» რამდენადაც ონის მუნიციპალიტეტის ყველა სოფელში არ ფუნქციონირებს ზოგადსაგანმანათლებლო დაწესებულება, ამიტომ გადაწყდა ოჯახზე დაფუძნებული ალტერნატიული ცენტრების გახსნა. ოჯახზე დაფუძნებული ალტერნატიული მოდელის პრაქტიკაში დანერგვით კი 2-დან 6 წლამდე ყველა ბავშვი ჩართულია ადრეული და სკოლამდელი აღზრდისა და განათლების პროცესში. ეს კი ნიშნავს - არცერთი ბავშვი სკოლამდელი განათლების მიღმა.
» ონის მუნიციპალიტეტში ადრეული და სკოლამდელი აღზრდისა და განათლების ხელმისაწვდომობის განვითარებისა და ხარისხის უზრუნველსაყოფად, შემუშავდა ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა ბავშვის უფლებების დაცვისა და მხარდაჭერის სამსახურის სტრატეგიული სამოქმედო გეგმა 2023-2026 წლებისთვის, სადაც მნიშვნელოვანი ადგილი დაეთმო მუნიციპალიტეტში მცხოვრები ყველა ბავშვისთვის ადრეული და სკოლამდელი განათლების მიწოდების პრობლემის გამოსწორებას.
 
»  ონის მუნიციპალიტეტში სოფლად მცხოვრები 7 (შვიდი) შესაბამისი განათლების მქონე კვალიფიციური კადრი (ქალი) დასაქმდა ალტერნატიულ სკოლამდელი განათლების ცენტრებში და 1 დეკემბრიდან მათ რიცხვს დაემატება კიდევ ერთი დასაქმებული ქალბატონი, ხოლო 16 (თექვსმეტი) დედას კვირაში 5 დღე შესაძლებლობა მიეცემა დღეში 3 საათი დასაქმდეს საკუთარ მეურნეობაში.
» 2022-2023 სასწავლო წელს გაიხსნა პირველი სასკოლო მზაობის ჯგუფები სკოლის ბაზაზე -სოფლებში უწერა და ჭიორა. იმის გათვალისწინებით, რომ პროცესის მართვაში მინიმუმადე შეგვემცირებინა შეცდომები ვითანამშრომლეთ საქართველოს განათლებისა და მეცნიერების სამინისტროს სკოლამდელი განათლების სამმართველოსთან, ქალბატონ თამარ თოლორაიასთან. სწორედ სამმართველოს რეკომენდაციების გათვალისწინებით ისეთ შედეგებს მივაღწიეთ, რომ სამმართველოს მიერ მოწონებული იქნა მუნიციპალიტეტის მიერ გაწეული მუშაობა სკოლამდელი განათლების ხელმისაწვდომობის მიმართულებით და ჩვენი მოკრძალებული გამოცდილება განზოგადებულ იქნა საერთაშორისო კონფერენციაზე „ადრეული განათლება და ზრუნვა“ 2023 წლის ივნისის თვეში. რომელიც გაიმართა ქალაქ ბათუმში. პრეზენტაციას მალე ძალიან მნიშვნელოვანი შედეგებიც მოჰყვა. მას აქტიურად გამოეხმაურა იაპონიის საერთაშორისო თანამშრომლობის სააგენტოს ( JICA) ექსპერტი მასაჰირო კატო, ორგანიზაცია  არასამთავრობო ორგანიზაციის „კივიტას გეორგიკა“ დირექტორი გიორგი მესხიძე. ნაყოფიერი თანამშრომლობა სკოლამდელი განათლების სამმართველოსთან გრძელდება.

» დღეისათვის ონის მუნიციპალიტეტში ფუნქციონირებს 7 (შვიდი) ალტერნატიული ცენტრი - მათგან ოთხი სკოლის ბაზაზეა (სოფლებში:  ჭიორა, უწერა, სორი, ღები), სამი ოჯახზე დაფუძნებული ალტერნატიული ცენტრია (სოფლებში: ჟინჭვისი, წედისი, ჟაშქვა), ხოლო მიმდინარე წლის 1 დეკემბრიდან ფუნქციონირებას დაიწყებს სოფელ ცხმორის ოჯახზე დაფუძნებული ალტერნატიული ცენტრი.   აღნიშნულ ცენტრებში ჩართული 16 (თექვსმეტი) 2-დან 6 წლამდე ასაკის ბავშვისთვის სკოლამდელ  განათლებაზე ხელმისაწვდომობის გაზრდის მიზნით, ონის მუნიციპალიტეტი საპილოტე რეჟიმში ახორციელებს სკოლამდელი განათლების მიწოდებას ალტერნატიული მოდელების სახით, და აღნიშნულ ალტერნატიულ ცენტრებში  თითოეული ბავშვისთვის უზრუნველყოფს განათლების უფლებას. 

9.    მიღებული გამოცდილება და გაკეთებული დასკვნები

(ამ ნაწილში მოცემული უნდა იყოს პროექტის განმახორციელებლის რჩევები და მოკლე გზამკვლევი იმისთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიტეტში) 

საქართველოს კანონმდებლობით ადგილობრივი თვითმმართველობა განისაზღვრება, როგორც მოქალაქეთა უფლება და შესაძლებლობა, ადგილობრივი თვითმმართველობის ორგანოების მეშვეობით, საქართველოს კანონმდებლობის ფარგლებში, ადგილობრივი მოსახლეობის ინტერესების შესაბამისად გადაწყვიტონ ადგილობრივი მნიშვნელობის საკითხები. ჩვენ მიერ განხორციელებული პროექტის ფარგლებში დავინახეთ, თუ როგორ შეიძლება მუნიციპალიტეტის თვითმმართველობა გახდეს ადგილობრივი მოსახლეობის უშუალო წარმომადგენელი მათი ინტერესების დასაკმაყოფილებლად. ერთი მხრივ თემის აქტიურმა ჩართულობამ და მეორე მხრივ მუნიციპალიტეტის მზაობამ, განაპირობა ქმედითი მექანიზმების შექმნა, სკოლამდელი განათლების მიღმა დარჩენილი ბავშვების იდენტიფიცირებისთვის მათი სკოლამდელ განათლებაში შემდგომი ჩართვის მიზნით. პროექტის განხორციელებისას შევიძინეთ გამოცდილება ადგილობრივი მოსახლეობის საჭიროებებზე მორგებული მომსახურების შექმნის კუთხით, არსებული გამოწვევების შესწავლის და მრავალი დაინტერესებული მხარის ჩართულობის, საერთაშორისო, ასევე, არასამთავრობო და სამთავრობო ორგანიზაციებთან თანამშრომლობის გზით.



● წარმატების განმსაზღვრელი ფაქტორები (მ.შ. კონკრეტული მუნიციპალიტეტისათვის სპეციფიკური ფაქტორების ჩათვლით);


● სკოლამდელი განათლების ხელმისაწვდომობის მიმართულებით, ადგილზე არსებული გამოწვევების  დადგენა და საჭიროებების დაფინანსების განსაზღვრა მუნიციპალურ ბიუჯეტში. 
● სამოქმედო გეგმის, სტრატეგიის შემუშავება, რომლის შესრულებაც მიიყვანს მუნიციპალიტეტს დასახულ მიზნამდე-  არცერთი ბავშვი სკოლამდელი განათლების გარეშე. 
● ნაყოფიერი თანამშრომლობა საქართველოს განათლებისა და მეცნიერების სამინისტროს სკოლამდელი განათლების სამმართველოსთან, საერთაშორისო  და არასამთავრობო ორგანიზაციებთან და მათი რეკომენდაციების მაქსიმალურად გათვალისწინება,  აღმზრდელთა სისტემატური გადამზადების უზრუნველყოფა.

● ინფორმაცია პრაქტიკის/ინიციატივის მდგრადობის შესახებ (გთხოვთ, მიჰყვეთ პუნქტობრივად):                     
ა) პროექტის შედეგად მუნიციპალური სერვისის მიწოდებაში ასახული ცვლილება:
● პროექტის განხორციელებით მუნიციპალიტეტში 2023-2024 სასწავლო წლისთვის ფუნქციონირებს 7 (შვიდი) ალტერნატიული ცენტრი (1 დეკემბრიდან გაიხსნება სოფელ ცხმორის ოჯახზე დაფუძნებული ალტერნატიული ცენტრი), რომლებიც უზრუნველყოფენ ონის მუნიციპალიტეტის დასახლებებში მცხოვრები ბაღს მიღმა დარჩენილი 2-დან 6 წლამდე ასაკის ყველა ბავშვის (81 ბავშვი) განათლების უფლებას, ხელმძღვანელობენ რა  ადრეული სკოლამდელი განათლების სახელმწიფო სტანდარტით. 
ბ) პროექტის შედეგად ადგილობრივ ბიუჯეტში ასახული ცვლილება;
ონის მუნიციპალიტეტის 2024 წლის ბიუჯეტის პროექტში დამატებით განისაზღვრა ტიპიური სკოლამდელი დაწესებულებების თანაბრად (ა(ა)იპ ონის მუნიციპალიტეტის ბაგა-ბაღი, სოფელ გლოლის საბავშვო ბაღი),  ალტერნატიულ ცენტრების დაფინანსება (სახელფასო ანაზღაურება, ოჯახზე დაფუძნებული ცენტრების ქირა, საშეშე მერქნის თანხა, აღმზრდელთა გადამზადების დაფინანსება). სულ, აღნიშნული თანხა შეადგენს 45 920 (ორმოცდახუთი ათას ცხრაას ოცი) ლარს.

გ) მოსახლეობის მხარდაჭერა; 
» პროექტის განხორციელებით სოფლად მცხოვრები ახალგაზრდა ოჯახები სრულადაა მხარდაჭერილი, მათმა შვილებმა  მიიღონ ადრეული და სკოლამდელი აღზრდა და განათლება საცხოვრებელი ადგილის მიხედვით, სხვადასხვა ფორმის ალტერნატიულ ცენტრებში (სკოლის ბაზაზე თუ ოჯახზე დაფუძნებული).
» პროექტი სოფლის გაძლიერებასაც ემსახურება. ამიტომ, მოსახლეობის მხრიდან მხარდაჭერა პრობლემას არ წარმოადგენს და სწორი მიდგომებით, არა მარტო მათ აქტიურ ჩართულობას იწვევს, არამედ  დადებითი შედეგების მომტანიცაა. 
» პროექტის მიმართ, მოსახლეობის მხარდაჭერას ადასტურებს ონის მუნიციპალიტეტის საშუალოვადიანი განვითარების დოკუმენტის 2024-2027 წლების მოსამზადებელი საკონსულტაციო შეხვედრები მათთან და ამ შეხვედრების დროს სხვა პრიორიტეტებთან ერთად სოფლად ალტერნატიული ცენტრების გახსნის მოთხოვნა (2023 წლის 10 ოქტომბერი სოფელი ჯინჭვისი ოქმი N5 და 2023 წლის 12 ოქტომბერი სოფელი ცხმორი ოქმი N9. სოფელ ჯინჭვისში ალტერნატიული ცენტრი გაიხსნა მიმდინარე წლის 1 ნოემბერს, ხოლო სოფელ ცხმორში გაიხსნება მიმდინარე წლის 1 დეკემბერს. დოკუმენტაცია თან ერთვის).

დ) შეტანილია თუ არა პროექტი მომავალი წლის ბიუჯეტში;

თითოეული ცენტრის  საჭიროებებისთვის უკვე განისაზღვრა ბიუჯეტი, გაანგარიშებულია და შეტანილია ონის მუნიციპალიტეტის 2024 წლის ბიუჯეტის პროექტში. 

  10.  საკრებულოს როლი
        ● პროექტის/ინიციატივის დაგეგმვის, განხორციელების, შედეგების შეფასების საკითხში;
        ● საუკეთესო პრაქტიკის პროგრამის კონკურსში მონაწილეობისთვის პროექტის/ინიციატივის შერჩევის    საკითხში;
        ● როგორი იყო საკრებულოში არსებული ფრაქციების დამოკიდებულება ამ პრაქტიკის/ინიციატივის მიმართ:
      პროექტის დაგეგმვის, განხორციელების, შედეგების შეფასების პროცესში ჩართულია  საკრებულო. საკრებულოს პასუხისმგებელი პირი (საკრებულოს თავმჯდომარე) ესწრება სამუშაო შეხვედრებს. მოწონებულია საუკეთესო პრაქტიკის/ ინიციატივის თემა. საკრებულოს მიერ, მათ შორის ფრაქციების მიერ ყოველთვის მხარდაჭერილია ადრეული და სკოლამდელი განათლების მიმართულებით პროექტები და საქმიანი წინადადებები.

11. პრაქტიკასთან/ინიციატივასთან ან ამავე საკითხთან დაკავშირებული, სამომავლო გეგმების მოკლე მიმოხილვა:
  ონის მუნიციპალიტეტი საქართვლოს განათლებისა და მეცნიერების სამინისტროს სკოლამდელი განათლების სამმართველოს მიერ შერჩეულია, როგორც საპილოტე მუნიციპალიტეტი, სადაც უკვე მიღწეულია 5-6 წლიანთა სკოლისათვის მომზადება  და 2-დან 5 წლამდე ასაკის ბავშვებისთვის სახელმწიფო საგანმანათლებლო სტანდარტის მიწოდების უზრუნველყოფა ალტერნატიული სკოლამდელი განათლების ცენტრების საშუალებით. 
»  2024-2025 სასწავლო წელს ალტერნატიული სკოლამდელი განათლების ცენტრებში ჩართული იქნება 2-დან 6 წლამდე ასაკის 20 (ოცი) ბავშვი. (15.11.2023 წლის მონაცემით) 
»  ყველა მათგანს შესაძლებლობა ექნება გაიაროს სკოლამდელი აღზრდისა და განათლების სახელმწიფო სტანდარტი.
»  ალტერნატიულ ცენტრებში დასაქმებული ყველა აღმზრდელი გაივლის პროფესიულ გადამზადებას.
»  ვგეგმავთ პროექტის განხორციელების პროცესში მიღებული გამოცდილების გაზიარებას სხვა მუნიციპალიტეტებისთვის, რისი გამოცდილებაც უკვე შევიძინეთ მიმდინარე წლის ივნისის თვეში ქალაქ ბათუმში გამართული საერთაშორისო კონფერენციის „ადრეული განათლება და ზრუნვა“ ფარგლებში.

12.საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
· მანანა ჩაგელიშვილი - ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის უფროსი
საკონტაქტო ინფორმაცია:  555 359229, chagelishvili.m@gmail.com

· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთხვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.
· ლამარა გამყრელიძე - ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის უფროსი სპეციალისტი განათლების საკითხებში
საკონტაქტო ინფორმაცია:  591 010395, makvalagamyrelidze@gmail.com
მზია გუგეშაშვილი  -  ა(ა)იპ ონის მუნიციპალიტეტის ბაგა-ბაღის დირექტორი
საკონტაქტო ინფორმაცია:  595 501626,  mgugeshashvili60@gmail.com


13. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითარების გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.
1. ადრეული და სკოლამდელი სტრატეგია 2023-2026 წწ.
2. ქ. ბათუმის მეორე საერთაშორისო კონფერენცია „ადრეული განათლება და ზრუნვა“ - ონის მუნიციპალიტეტის მიერ წარდგენილი პრეზენტაცია
3. ბრძანებები ალტერნატიული ცენტრების დაფუძნების თაობაზე
4. სოფ. ჯინჭვისი - მოსახლეობასთან შეხვედრის ოქმი და ფოტო მასალა (2 ფაილი)
5. სოფ. ცხმორი - მოსახლეობასთან შეხვედრის ოქმი და ფოტო მასალა  (2 ფაილი)
6. ალტერნატიული ცენტრების გახსნისა და ფუნქციონირებისთვის საჭირო კვლევის ფორმები (ს0ოფლის წარმომადგენლის, სოფლის ექიმის და მშობლის გამოკითხვა) (3 ფაილი)
7. [bookmark: _GoBack]სარეკომენდაციო წერილები - იაპონიის საერთაშორისო თანამშრომლობის სააგენტო Jica (ინგლისურად/ქართულად) და საერთაშორისო ასოციაცია „კივიტას გეორგიცა“  (3 ფაილი)
8. აქტივობათა გეგმა/გრაფიკის ლინკები
9. ონის მუნიციპალიტეტის მერიის განათლების, კულტურის, სპორტის, ახალგაზრდობის საქმეთა, ბავშვის უფლებების დაცვისა და მხარდაჭერის სამსახურის თათბირის ოქმი N5.



განაცხადის მიღების ვადაა 2023 წლის 10 ოქტომბერი- 17 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge









